
I.

INÉS BADALO (1989) 
Laberintos de ámbar* 
*Encarga da RFG (Proxecto Cometas). Estrea absoluta

HANS ABRAHAMSEN (1952) 
Let me tell you

II.

PIOTR ILICH CHAIKOVSKI (1840-1893) 
Sinfonía núm. 1 en Sol menor, op. 13 
Allegro tranquillo  
Adagio cantabile ma non troppo  
Allegro scherzando giocoso  
Andante lugubre – Allegro maestoso

Duración aproximada do concerto: 100 minutos (con pausa).   
Pregámoslle ao público que non faga fotografías e que   
desconecte os teléfonos móbiles, reloxos, etc.

PROGRAMA



REAL  
FILHARMONÍA  
DE GALICIA
A Real Filharmonía de Galicia créase no ano 1996 en Santiago de Compostela, e ten a súa sede 
permanente no Auditorio de Galicia, na cidade de Santiago de Compostela. Está formada por 
cincuenta músicos de 17 nacionalidades diferentes. Baldur Brönnimann é, desde 2023, o seu director 
titular e artístico; Sebastian Zinca o seu director asistente e Joana Carneiro a principal directora 
convidada. Coa orquestra colaboran os máis destacados directores, cantantes e instrumentistas de 
todo o mundo.

A RFG está comprometida en achegar a música clásica a todo o territorio galego, aos públicos 
máis novos e destaca, ademais, o seu compromiso co patrimonio musical galego. Xestionada 
polo Consorcio de Santiago, a RFG está financiada pola Administración Xeral do Estado,  
a Xunta de Galicia e o Concello de Santiago.

VIOLÍNS I 
James Dahlgren, 
concertino
Adriana Winkler, axuda 
de concertino
Anca Smeu **
Ilya Fisher
Victoria Jurov
Anna Alexandrova
Ildiko Oltai
Mathias Emmerink
Michal Ryczel
Yulia Petrushevskaya
Elena Rodríguez ***
Catarina Barbosa ***

VIOLÍNS II
Grigori Nedobora *
Nikolay Velikov **
Samira Ajkic
Elina Viksne
Enrique Roca
Gyula Vadaszi 
Irina Gruia
Kiyoko Ohashi
Helena Sengelow
Lia Theotonio ***

VI,OLAS
Natalia Madison *
Ionela Ciobotaru **
Oxana Bakulina
Anne Schlossmacher
Timur Sadykov
Iriana Fernández
Ignacio Marino
Inmaculada Muedra ***

VIOLONCELLOS
Barbara Switalska *
Millán Abeledo **
Manuel Lorenzo
Fabio Arias
Carlos García
Thomas Piel
Nicolás Concheiro ***
Nicolás Casamayor ***

CONTRABAIXOS
Carlos Méndez *
Alfonso Morán **
Amador Del Pozo
Nicolás García ***

FRAUTAS
Laurent Blaiteau *
Luis Soto **
Carmen Bajo ***

ÓBOES
Christina Dominik *
Esther Viúdez **
Ana Lucía Pérez **

CLARINETES
Beatriz López *
Vicente López **
Antonio Martín ***

FAGOTES
Juan Carlos Otero *
Manuel Veiga **
Marcos Varela ***

TROMPAS
Jordi Ortega *
Xavier Ramón *
Millán Molina (R)
Alberto López ***

TROMPETAS
Javier Simó *
Ramón Llátser **
André Coutinho ***

TROMBÓNS
Iago Ríos (R)         
Juan Luis Novo (R)
Brais Molina (R)

TUBA
Miguel Franqueiro (R)

ARPA
Bleuen Le Friec (R)

CELESTA
Haruna Takebe (R)

TIMBAL
José Vicente Faus *

PERCUSIÓN
Juan Antonio Vázquez (R)
Iker Iriondo (R)
Lola Olmo ***

*principal | **coprincipal | ***EAEM (Curso Avanzado de Especialización Orquestral) | (R) reforzo

BALDUR 
BRÖNNIMANN
DIRECTOR

Baldur Brönnimann é un director de or-
questra de gran flexibilidade e cunha 
visión aberta para a creación de pro-
gramas e a práctica musical. Está pro-
fundamente comprometido en facer 
que a música clásica sexa relevante 
no século XXI e, con este obxectivo, 
traballa activamente como comisario 
de novas obras e como curador de fes-
tivais e ciclos. É director titular e artís-
tico da Real Filharmonía de Galicia e 
da Escola de Altos Estudos Musicais, 
director do programa Contemporary-
-Conducting na Lucerne Festival Aca-
demy e cofundador do Between Moun-
tains Festival en Suíza, unha celebra-
ción de 24 horas de música clásica, 
ambiental, electrónica e contemporá-
nea, que se lanzou en xullo de 2025.

Dirixiu interpretacións de referencia 
de obras de compositores como Saa-
riaho, Romitelli, Boulez, Vivier, Sch-
nebel, Birtwistle e Zimmermann en 
festivais como Lucerne, Wien Modern, 

Darmstadt, Donaueschingen, Grafene-
gg, Mostly Mozart no Lincoln Center e 
nos BBC Proms. É tamén altamente 
valorado por compositores vivos como 
Chin, Lachenmann e Neuwirth.

Brönnimann actúa regularmente 
por toda Europa. Na tempada 25/26 
destacan os seus debuts co Antwerp 
Symphony, Philharmonisches Orches-
ter Freiburg e Musikkollegium Winter-
thur, así como o seu regreso á WDR 
Symphony, á Iceland Symphony e á 
Helsingborg Symphony.

No ámbito operístico, dirixiu Le Grand 
Macabre de Ligeti na English Natio-
nal Opera, na Komische Oper Berlin 
e no Teatro Colón de Bos Aires, tanto 
na produción de La Fura dels Baus 
como na de Barrie Kosky. Tamén le-
vou á escena The Death of Klinghof-
fer de John Adams na English National 
Opera, L’amour de loin de Saariaho no 
Bergen Festival e na Opera de Norue-
ga, e Index of Metals de Romitelli con 

Barbara Hannigan no Theater an der 
Wien. No Teatro Colón tamén dirixiu 
Erwartung de Schoenberg, Hagith de 
Szymanowski, The Little Match Girl de 
Helmut Lachenmann co propio com-
positor como narrador, así como Die 
Soldaten de Zimmermann. Na tempa-
da 25/26 regresará á English National 
Opera cunha nova produción de An-
gel’s Bone de Du Yun.

En 2023 foi nomeado director titular e 
director artístico da Real Filharmonía 
de Galicia e da Escola de Altos Estu-
dos Musicais en Santiago de Compos-
tela. O enfoque das súas tempadas 
céntrase no apoio a novos músicos, 
compositores e directores, no fomento 
dunha interacción máis próxima coas 
comunidades locais e na creación de 
novos formatos de concerto destina-
dos a atraer novos públicos.

Anteriormente foi Director Titular da 
Basel Sinfonietta (2016–2023), Direc-
tor Titular da Orquestra Sinfónica do 
Porto Casa da Música (2014–2020), 
Director Artístico do BIT20 Ensemble, 
principal agrupación de música con-
temporánea de Noruega (2011–2015) 
e Director Musical da Orquestra Sin-
fónica Nacional de Colombia en Bo-
gotá (2008–2012).

Nado en Suíza, Brönnimann formouse 
na City of Basel Music Academy e no 
Royal Northern College of Music en 
Manchester, onde posteriormente foi 
nomeado profesor visitante de direc-
ción orquestral. Actualmente reside en 
Madrid.



6

ILSE  
EERENS
SOPRANO

Ilse Eerens é unha soprano belga re-
coñecida polas súas interpretacións 
tanto no repertorio operístico como no 
de concerto. A súa carreira levouna a 
importantes escenarios internacionais 
como a Opéra de Lyon, Salzburger 
Festspiele, La Monnaie de Bruxelas, 
Teatro Colón de Bos Aires, Teatro 
dell’Opera di Roma e o Adelaide Music 
Festival en Australia.

Na ópera destacou en papeis como 
Pamina en Die Zauberflöte, Mélisan-
de en Pelléas et Mélisande, o rol titular 
en Matsukaze de Toshio Hosokawa, 
Amanda en Le Grand Macabre de 
Ligeti, Marianne en Geschichten aus 
dem Wienerwald de HK Gruber e La 
Vierge en Jeanne au Bûcher de Hone-
gger. Estes papeis mostran a súa ver-
satilidade artística e a súa capacidade 
para abordar tanto o repertorio clásico 
como o contemporáneo.

No ámbito concertístico colaborou 
con prestixiosos directores como Ric-

cardo Muti, Philippe Herreweghe, HK 
Gruber e Frans Brüggen. Interpretou 
obras fundamentais como a Misa en 
Mi bemol maior de Schubert, a Johan-
nes-Passion de Bach, o Ein deutsches 
Requiem de Brahms, a Cuarta Sinfo-
nía de Mahler, Israel in Egypt de Hän-
del, La Demoiselle élue de Debussy 
ou a Matthäus Passion de Bach, entre 
outras.

A súa discografía recolle interpreta-
cións de referencia, como o Réquiem 
de Brahms co Collegium Vocale e 
Philippe Herreweghe, o Stabat Mater 
de Dvořák, Die Jahreszeiten de Hay-
dn con Concerto Köln, o Osterorato-
rium de Bach co Orchestra of the 18th 
Century e a estrea mundial de Nach 
dem Sturm de Toshio Hosokawa coa 
Orquesta Sinfónica de Euskadi.

Ao longo da súa carreira recibiu im-
portantes recoñecementos, como o 
Arleen Auger Prize no International Vo-
cal Competition de ‘s-Hertogenbosch, 



7

onde destacou en ópera, oratorio e 
lieder, así como o terceiro premio no 
ARD Musikwettbewerb 2006. Estes 
galardóns avalan a súa sólida traxec-
toria artística e o seu talento interna-
cionalmente recoñecido.

Compaxina a súa carreira escéni-
ca coa docencia, impartindo canto e 
música de cámara no LUCA-School 

of Arts Lemmensinstituut de Leuven, 
e desde 2023 tamén no Royal Con-
servatory of The Hague. Deste xeito, 
contribúe á formación das novas xera-
cións de cantantes, transmitindo a súa 
experiencia e o seu profundo coñece-
mento da arte vocal.

Esta noite dá comezo unha nova tempora-
da da Real Filharmonía de Galicia que leva 
por título “Historias” e que será moi espe-
cial para a orquestra, xa que celebra o 30 
aniversario dende a súa creación no ano 
1996. Ao longo dos distintos programas que 
a conforman repasará a súa traxectoria e 
achegaranos tamén a outras historias. O 
primeiro concerto denomínase Deixa que 
che conte e está formado por unha mestura 
de novidade e tradición: a estrea absolu-
ta de Laberintos de ámbar de Inés Badalo 
(1989), Let me tell you de Hans Abrahamsen 
(1952) e a Sinfonía núm. 1 en Sol menor, 
Op.13, TH 24 “Soños de inverno” de Piotr 
Ilich Chaikovski (1840-1893).

Laberintos de ámbar é a primeira obra da 
serie Cometas que se desenvolverá ao 
longo de toda esta temporada. Trátase dun 
novo proxecto que consiste na estrea de 
obras breves de compositores galegos e do 
resto do Estado, cun obxectivo claro: ser 
soporte e apoio para a nova creación. Tal 
e como explican dende a orquestra estas 
novas obras “iluminarán o noso camiño 
como cometas de creatividade e inspira-
ción, deixando un rastro luminoso no ceo 
da nosa temporada” e serán “raios de luz, 
reflexións sonoras que, xuntas, construirán 
un mosaico diverso e vibrante de música 

contemporánea”. A autora de Laberintos de 
ámbar é Inés Badalo (1989). Formada en-
tre Badaxoz e Lisboa nas especialidades de 
guitarra e composición, conta no seu haber 
con numerosos premios como o Concurso 
Internacional de Composición Manuel de 
Falla (2016), o Premio Francisco Guerrero 
Marín-Jóvenes Compositores da Fundación 
SGAE / CNDM (2017), o Premio de Com-
posição Sociedade Portuguesa de Autores 
/ Antena 2 (2017) –coa obra Entropía, inter-
pretada pola orquestra na pasada tempora-
da–, o Premio Internacional de Composición 
Fernando Lopes-Graça (2017), o Premio 
FIDAPA Concorso Internazionale di Com-
posizione Città de Udine (2018), a Convoca-
toria para Jóvenes Compositores de Plural 
Ensemble (2018) ou o Premio de Composi-
ción do Colegio de España en París-INAEM 
(Francia / España). Así mesmo, en 2024 foi 
seleccionada para representar a Portugal na 
Tribuna Internacional de Compositores da 
UNESCO nos Países Baixos. Nesta nova 
obra, Badalo sinala que o seu principal foco 
de interese foi o son en si mesmo, a cues-
tión tímbrica, e descríbea do seguinte xeito: 
“Laberintos de ámbar reflexa o meu interese 
pola natureza mesma do son como orixe da 
cuestión musical. A forma na que trato o ma-
terial acústico irá revelando novos estados 

NOTAS AO 
PROGRAMA

sonoros mediante a fusión de elementos 
tímbricos, que se estratificarán de diferentes 
maneiras ao longo da obra, modelando así 
un proceso formal que dá cohesión guiando 
a escoita de principio a fin. En certo xeito, ao 
igual que a traxectoria elíptica que seguen 
os cometas, Laberintos de ámbar orbita de 
forma meticulosamente calculada dentro 
dunha traxectoria na que as resonancias e 
hibridacións tímbricas son eco do que foi 
e o que virá, presentando diversos tránsi-
tos entre a relación son-espazo mediante 
seccións contrastantes que desembocarán 
en momentos efémeros onde prevalecerá a 
quietude. O seu título parte deste concepto, 
labirintos, polas encrucilladas do tempo; e 
ámbar, pola resina fósil que no seu interior 
detén o seu transcurso.”

A continuación, escoitaremos Let me tell 
you (Deixa que che conte) do compositor 
danés Hans Abrahamsen, obra que, como 
vemos, dá nome ao conxunto do concer-
to. Abrahamsen naceu en Copenhague en 
1952 e foi discípulo, entre outros, de Györ-
gy Ligeti. Ao inicio da súa traxectoria como 
compositor vinculouse co movemento coñe-
cido como Nova Simplicidade: un conxunto 
de autores que nos anos 60 e 70 do pasado 
século reaccionaron fronte ás vangardas, 
especialmente contra a hiperracionalización 
que supuxeron correntes como o Serialis-
mo Integral derivado dos famosos cursos de 
Darmstadt. Pouco a pouco, foi conforman-
do un estilo maduro e persoal que, partindo 
dunha perspectiva neorromántica, prioriza 
o son e a textura, atravesando tamén mo-
mentos de crise creativa, como nos anos 90. 
Algúns dos seus traballos máis coñecidos 
son: Noite de inverno (1978) e Neve (2008), 

para orquestra de cámara; Walden (1978), 
para quinteto de vento; Noite e trompetas 
(1981) para orquestra; ou a ópera A Raíña 
das neves (2018), estreada na Royal Opera 
House de Copenhague. A maioría destas 
obras establecen un diálogo coa tradición 
e presentan uns títulos ben evocadores, 
onde o inverno e a neve xogan un papel 
central (o que nos conecta coa última obra 
do concerto). Abrahamsen é un autor moi 
recoñecido e entre os seus galardóns des-
tacan: Premio ao mérito Carl Nielsen og 
Anne Marie Carl-Nielsen (1989), Premio 
Grawemeyer de Composición Musical da 
Universidade de Louisville (2016) coa obra 
que hoxe nos ocupa, ou o Premio de Músi-
ca Léonie Sonning (2019). Let me tell you 
é un ciclo de cancións estreado pola so-
prano Barbara Hannigan e a Filharmónica 
de Berlín en decembro de 2013. Trátase do 
segundo encargo que a orquestra alemá lle 
fixo a Abrahmasen, despois de Nacht und 
Trompeten en 1981 e resultou ser todo un 
éxito, recibindo un total de sete premios. Os 
textos empregados están extraídos da nove-
la homónima do escritor galés Paul Griffiths 
(1947), quen á súa vez tomou o texto que 
no Hamlet de Shakespeare ten a personaxe 
de Ofelia. Griffiths, autor moi vencellado á 
música como creador de textos divulgativos 
e de libretos de ópera, recolle o conxun-
to de 481 palabras que figuran no orixinal 
shakesperiano, sen engadir ningunha, 
combinándoas dunha maneira ben orixinal 
para cambiar o perfil da personaxe: de víti-
ma oprimida e repudiada pola súa familia, a 
protagonista que conta a súa propia historia. 
A nivel estrutural, a obra está dividida en 3 
partes que constan de 3, 2 e 2 cancións 
respectivamente. É unha peza moi esixen-

títulos tan célebres como O Crebanoces, O 
lago dos cisnes ou A bela dormente. No seu 
estilo destaca especialmente a beleza das 
melodías e tamén a riqueza orquestral. A 
Sinfonía núm. 1 en Sol menor, op. 13, TH 
24 “Soños de inverno” foi iniciada en 1866, 
cando o autor tiña 26 anos e supúxolle 
numerosas inquietudes e preocupacións 
que lle expresou nunha carta ao seu irmán 
Modesto: “Os meus nervios están de novo 
tan alterados como poderían estalo. Isto é 
polas seguintes razóns: a miña falta de éxito 
na composición da sinfonía, Rubinstein e 
Tranovski que ao notar que estou nervioso 
pasan todo o día asustándome polos me-
dios máis variados e o pensamento sem-
pre presente de que pronto morrerei e nin 
sequera completarei a sinfonía con éxito”. 
Este malestar traduciuse en modificacións 
e versións ata dar coa sinfonía definitiva. A 
obra estreouse oficialmente o 3 de febreiro 
de 1868 en Moscova baixo a dirección de 
Nikolai Rubinstein (irmán de Anton), aínda 
que o terceiro movemento, o Scherzo, xa 
se interpretara dous anos antes. A pesar 
da boa acollida recibida, as duras críticas 
dos Rubinstein, froito de envexas segundo 
algúns estudosos, provocaron que realizase 
unha nova versión que rematou en 1874, na 
que corrixiu o primeiro, segundo e cuarto 
movementos e que é a que se toca hoxe en 
día. O seu suxestivo título, segundo Tran-
chefort, fai referencia ás reminiscencias da 
natureza nórdica observadas nas viaxes en-
tre Moscova e San Petersburgo, nas que 
o compositor atopaba un reflexo das súas 
tendencias melancólicas. Os dous primei-
ros movementos teñen á súa vez subtítulos: 
“Soños durante unha viaxe de inverno” e 
“Comarca lúgubre, comarca brumosa” res-

te vocalmente e presenta unha escritura 
moi virtuosística con coloraturas, grandes 
saltos de rexistro, filados... No que atinxe 
á orquestra, hai un coidado tratamento do 
timbre, con combinacións instrumentais moi 
orixinais e pouco convencionais. 

Pecha o concerto, a Sinfonía núm. 1 en Sol 
menor, Op. 13, TH 24 “Soños de inverno” 
de Piotr Ilich Chaikovski. O compositor ruso 
naceu en 1849 en Votkinsk e morreu en 
1893 en San Petersburgo, tan só nove días 
despois de estrear a que sería a súa última 
sinfonía, a número 6, coñecida como “Paté-
tica”. As circunstancias do seu falecemento 
son aínda unha incógnita, e especúlase 
con diversas hipóteses como o suicidio, o 
envelenamento ou o cólera, infectado polo 
consumo de auga contaminada. Chaikovski 
comezou estudando Dereito, para logo re-
conducir a súa carreira cara á música, for-
mándose no conservatorio de San Peters-
burgo con Anton Rubinstein. Entre 1866 e 
1878 impartiu clases no Conservatorio de 
Moscova e posteriormente, grazas ao apoio 
dunha mecenas, Nadjda von Meck quen 
lle pagou unha especie de pensión, puido 
dedicarse exclusivamente á composición. 
O autor ruso foi coetáneo do Grupo dos 5 
(integrado polos compositores nacionalis-
tas Mussorgski, Cui, Balakirev, Korsakov 
e Borodin), pero representa un estilo máis 
cosmopolita que, sen renunciar a aspectos 
da música rusa, está enraizado na tradición 
romántica europea. Foi moi prolífico e escri-
biu dentro de todos os xéneros: ópera (Eu-
gen Oneguin, A damas de picas), música 
de cámara, sinfonía, canción con piano ou 
ballet. En relación a este último considéra-
se, de feito, o creador do ballet sinfónico con 

grave que poderían querer representar os 
copos de neve caendo. A parte final é moi 
tranquila e vai apagándose pouco a pouco. 
O movemento seguinte é, como de costume 
na sinfonía, un scherzo. Nel atopamos unha 
división en tres seccións: scherzo (A)-trío 
(B)-scherzo(A). O tema A, de carácter rít-
mico, está tomado do terceiro movemento 
da súa Sonata para piano en Do# m; en 
B, escoitaremos un forte contraste nunha 
especie de valse onde a melodía é inter-
pretada polos violíns primeiros e finalmente, 
retómase a primeira sección en cuxa parte 
final destacan solos de violoncello, viola e 
fagot. A obra remata cun movemento de 
estrutura máis complexa que poderiamos 
explicar en catro partes: primeiramente, un 
andante lúgubre cun papel destacado do 
fagot; logo un allegro no que se presentan 
dous temas, o primeiro moi vigoroso e o se-
gundo de cor folclórica e no que predomina 
a textura contrapuntística (escoitaremos a 
imitación entre distintos instrumentos); re-
capitulación do andante lúgubre, esta vez 
destacando os violoncellos; e para concluír, 
unha coda brillante en tempo vivo. 

Música nova e tradición danse a man nesta 
primeira historia de moitas que virán...

Carme Tubío Barreira

pectivamente. A obra presenta unha estrutu-
ra clásica de sinfonía en catro movementos: 
Allegro tranquillo; Adagio cantabile ma non 
tanto; Scherzo – Allegro scherzando; e Fi-
nale-Andante lugubre-Allegro moderato. O 
primeiro, Allegro tranquillo, “Soños durante 
unha viaxe de inverno” responde a un es-
quema de forma sonata (Exposición-Desen-
volvemento-Recapitulación). Na sección da 
exposición escoitaremos un primeiro tema 
de carácter enérxico nas frautas e os fagots, 
e outro máis lírico e introspectivo protago-
nizado polo clarinete. No desenvolvemento 
altérnanse pasaxes máis camerísticas e 
outras de sonoridade plena da orquestra 
e remata cun fragmento de ton misterioso 
que inician os violoncellos aos que se unen 
as trompas e que dá paso á recapitulación. 
Nesta sección final escoitamos de novo os 
temas da exposición, pero neste caso o 
primeiro é interpretado pola corda (violíns 
e violas) e no segundo as frautas únense 
aos clarinetes. Unha coda pon o broche con 
recordos do material anterior e coa volta, 
case ao final, do primeiro tema enérxico, 
achegando unha sensación cíclica. O se-
gundo movemento Adagio cantabile, ma 
non tanto leva, como xa sinalamos, o título 
“Comarca lúgubre, comarca brumosa” e co-
meza cunha introdución tranquila da man 
da corda que dá paso logo ao tema prin-
cipal que percorrerá todo o movemento. A 
primeira presentación é tocada polo óboe 
e trátase dunha melodía de gran beleza, 
acompañada polos contracantos de fagot e 
frauta e unha sutil base de corda. Este tema 
pasa logo a distintas seccións da orquestra 
ata alcanzar un carácter ben solemne can-
do interveñen as trompas. En moitos mo-
mentos escoitamos uns pizzicatos de corda 



PRÓXIMO CONCERTO
A CLÁSICA HISTORIA
XOVES 16 OUTUBRO 
Auditorio de Galicia, 20.30h
Amandine Beyer, directora
Diego Ares, clavecín
·	 Carl Philipp Emanuel Bach: Sinfonía en Mi menor  

H. 652 (W. 177) 
·	 Franz Josep Haydn: Concerto para clavecín  

en Re maior
·	 Franz Josep Haydn: Concerto para violín e clave  

Hob. XVIII: 6, en Fa maior
·	 Luigi Boccherini: Sinfonía en Do menor, Op. 41,  

G. 519

Ademais: 
CONVERSANDO CON… Amandine Beyer  
e Diego Ares 
Sala Mozart, 19:45 h

AUDITORIO DE GALICIA 
Avenida do Burgo  
das Nacións, s/n 
15705 Santiago  
de Compostela

DESPACHO DE BILLETES 
981 571 026 | 981 573 979 
981 542 462

OFICINAS 
981 552 290 | 981 574 152

rfgalicia.org 
compostelacultura.gal

INSTAGRAM 
@realfilharmoniadegalicia 
@compostelacultura

FACEBOOK 
RealFilharmoniadeGalicia 
CompostelaCultura

X 
@CCultura

TIKTOK 
@realfilharmoniadegalicia

REAL 
FILHARMONÍA 
DE GALICIA

2025/26
30 ANIVERSARIO

AUDITORIO DE GALICIA


